
aurkibideaKaixo, haur eta gaztetxoak!

Hemen dugu Euskararen Hilabetearen edizio berri 
bat, ze poza! Bizi-bizi doa aurtengo ikasturtea ere eta, 
konturatzerako, ikasgelatik atera eta Amaia Kultur 
Zentrora joateko ordua iritsi zaizue antzerki paregabeez 
gozatzera: Lagun beltz asko, Narzis@... Ikuskizun ederrak!

Beste behin, antzokiko besaulkietan lagunartean eseri 
eta ondo pasatzeko aukera izango duzue, euskarazko 
ikuskizun zoragarriekin ikasteko eta hunkitzeko aukera. 
Gozatu ederra hartuko duzue, Irunero Berezi hau 
osatzen guk gozatu dugun bezalaxe. Zuek bai artistak! 

Poz handia ematen digu ikasleon sorkuntza lanak batera 
jarri eta aldizkari hau plazaratzeak. Ipuinak, txisteak, 
eskolan egindako jarduerak eta askotariko sorkuntza 
lanak jaso ditugu, euskaraz pentsatu eta sortuak. Zuen 
mundu ikuskeraren zatitxo bat islatzen da orriotan, eta 
zoragarria da proiekzio hori euskaratik eta euskararentzat 
egin izana. 

Aurrerantzean ere bide berean jarraitzera animatu nahi 
zaituztegu, euskaraz sortu eta bizitzera, eta marrazten, 
idazten edota lagunartean ondo pasatzera, euskaraz 
gozatzera. 

Laster, dakizuenez, euskarari lotutako hitzordu 
garrantzitsu bat dugu Irunen: martxoaren 14an gure 
hiritik abiatuko da Korrika, eta egun berezi horri 
erreferentzia egin nahi izan diogu Euskararen Hilabeteko 
leloarekin: Euskararekin batera, korrika! 

Urratsez urrats edo korrika, beti aurrera lagunok, eta 
animo ikasturtearekin!

Besarkada handi bat. 

Nuria Alzaga Martinez

Irungo Udaleko Euskara 
Arloaren ordezkaria

DUNBOA LH 3. ZIKLOA EGUZKITZA LH 3. ZIKLOA

BERTSOAK
GAU BELTZARI

Gau Beltzako festetan
sustoak ematen, 
ni nire lagunekin
goxokiak jaten.

Ilargi ta zerua
dena dago ilun,
zonbi eta sorginak,
hil eta bizidun.

(Doinua: “Hona bildots eztia”)
Dunboa Ikastetxea, 3. zikloa

        
(

HIRU KUTXEN MISTERIOA
Bazen behin Eki izeneko ume bat. Enigmak, asmakizunak, pirata jokoak, altxorra bilatzea …

izugarri gustatzen zitzaizkion. Bere ametsa Egiptoko misterioak argitzea zen. Bere

urtebetetzean, umeentzako escape-room batera eraman zuten bere lagunekin baina

helduak ezin ziren sartu. Barrura sartzean, gela ikertzen hasi ziren, baina ia hutsik zegoen:

kareharrizko pareta horixkak, atea, olio lanpara bat eta lurrean hiru kutxa zahar. 

Ekik lehenengo kutxa ireki zuen eta iluntasuna besterik ez zuen ikusi. Bat-batean, iluntasun

horrek irentsi egin zuen eta antzinako Egipton agertu zen, gerra baten erdian. “Ez zaitez

beldurtu” -esan zuen ahots ilun batek bere atzean. Ekik buelta eman eta mamu beltz bat

ikusi zuen, irribarre zabal batekin. “ Gerra honek betiko irauten badu, mundu osoan aginduko

dut eta zu nirekin etorriko zara! Kar-kar-kar!”. Eki beldurtuta zegoen eta gelara  itzuli nahi

zuen. Orduan, kutxa lurrean ikusi zuen. Korrika hurbildu, ireki  eta escape-roomera itzuli

zen. Bere lagunak ez ziren ezertaz konturatu. 

Jarraian, bigarren kutxa ireki zuen. Berriro ere antzinako Egipton agertu zen baina

oraingoan dena koloretsua eta alaia zen. Izututa, buelta eman zuen, berriz ere mamu

beltzari aurre egin nahian, baina oraingoan mamua zuria zen eta irribarre zabala zuen.

“Hemen zoriontsuak gara, Eki! Zuk ere izan nahi al duzu?” -galdetu zuen mamuak. Eki izutzen

hasia zen. Bazekien zoriona eta poza ez zirela hilezkorrak, emozio gehiago zeudela. “Ez! Ez da

naturala!” -erantzun zion Ekik. Orduan, berriz ere kutxa lurrean ikusi eta egipziar batek

begiak eta irribarrea bost zentimetro zabaldu bitartean, “Kaixo! Maite zaitut!” esaten zion

momentuan, escape-roomera itzuli zen. 

Hirugarren kutxa irekitzean, koloreak ikusi zituen eta irla eder baten erdian agertu zen.

Karibeko uharte bat zirudien baina berriro ere Egipton zegoen.  Bapatean, neska egipziar bat

agertu zen eta “Kaixo! Badakit zer pentsatzen ari zaren baina hau 2023. urtea da. Egipziarrek

ia 2000 urte daramatzagu irla sekretu honetan. Zu berezia zara eta sekretua gordeko duzu!”

-esan zion. Ekik eskerrik asko esan aurretik dena iluna bihurtu zen eta norbaitek gorputza

mugitzen ziola sentitu zuen. “Esnatu Eki! Zure urtebetetzea da!” Begiak ireki zituen. Bere

ohean zegoen eta amak esnatzen zuen. Triste sentitu zen dena amets bat izan zelako baina

orduan leihotik begiratu eta neska egipziarra ikusi zuen. Gero, desagertu egin zen. 

LUR KALTZAKORTA

EGUZKITZA HLHI

6. MAILA

ELATZETA LH 3. ZIKLOA ELATZETA LH 3. ZIKLOA

IRUNGO LA SALLE LH 3. ZIKLOAEL PILAR LH 3. ZIKLOA

IRUNGO LA SALLE LH 3. ZIKLOA LEKAENEA LH 3. ZIKLOA

   
 

SSuuggooii  PPéérreezz  GGaarrccííaa  
66..  mmaaiillaa  

 

KKLLEEPPSSIIDDRRAAKK  
  

KKlleeppssiiddrraa  eeddoo  uurreezzkkoo  eerrlloojjuuaa  uurraarreekkiinn  ffuunnttzziioonnaattzzeenn  dduueenn  eerrlloojjuu  bbaatt  ddaa..  AAnnttzziinnaakkoo  
EEggiippttoonn  aassmmaattuu  zzeenn..  GGaaiinneerraa  AAmmeennhhootteepp  II  ffaarraaooiiaarreennttzzaatt  aassmmaattuu  zzeenn..  NNoorrmmaalleeaann  
ggaauueeaann  eerraabbiillttzzeenn  zzeenn,,  eegguuzzkkii  eerrlloojjuuaakk  ffuunnttzziioonnaattzzeenn  eezz  zzuutteenneeaann..  

FFuunnttzziioonnaattzzeekkoo,,  bbii  oonnttzziiaakk  hhaarrttzzeenn  zziirreenn,,  oonnddoorreenn  hhoorriieettaakkoo  oonnttzzii  bbaatteerrii  zzuulloo  bbaatt  
eeggiitteenn  zziiootteenn,,  uurraa  ssaarrttzzeenn  zziiootteenn  eettaa  bbaatt  bbeesstteeaarreenn  ggaaiinneeaann  jjaarrttzzeenn  zziirreenn..  HHoorrii  eeggiinn  
oonnddoorreenn,,  ttaannttaattxxooaakk  eerroorrttzzeenn  hhaasstteenn  zziirreenn  zzuulloo  ggaabbeekkoo  oonnttzziiaann..  

KKlleeppssiiddrreekk  hhaaiinnbbaatt  mmaarrrraakk  zziittuuzztteenn,,  eettaa  mmaarrrraa  hhaaiieekk  ddeennbboorraa  jjaakkiinn  bbaatt  aaddiieerraazztteenn  
zzuutteenn..  EEppaaiikkeetteettaann  bbaattzzuueettaann  eerree  eerraabbiillttzzeenn  zziirreenn,,  ppeerrttssoonneekk  zzeennbbaatt  ddeennbboorraa  hhiittzz  
eeggiinn  zzuutteenn  jjaakkiitteekkoo..  AAzzkkeenniikk,,  kklleeppssiiddrreekk  mmaarrrraazzkkii  bbaattzzuukk  zzeeuuzzkkaatteenn.. 

 

 

 
 

LLEEKKAAEENNEEAA  LLHH66  

SAN VICENTE DE PAUL LH 3. ZIKLOA TOKI ALAI LH 3. ZIKLOA

    Amets bitxi bat  
 
Atzo, amets bitxi bat izan nuen. Ametsa horrela izan zen:  
 
Behin batean, ni landare etxe batean nengoen eta oso bitxia zen. Ni hiru metroko neska bat 
nintzen ametsean. Etxetik atera eta baso batera joan nintzen. Basoan landare mota guztiak 
zeudela  konturatu nintzen. Landare bat urdina, arrosa eta horia zen. 
 
Berehala, animalia estralurtar bat etorri zen. Animalia handia zen. Animalia bitxi hori zerbait 
adierazi nahi zuen eta soinu bitxi bat egin zuen. Animaliak, ni haren atzetik joatea nahi zuen. 
Ondoren animalia horeki zerbait esan zuen, bere izena Babyrelen zela. 
 
Bat-batean, animalia mota berdineko kume bat agertu zen. Bizikletan zebilen eta erori zen. 
Ez zuen minik hartu, baina bizikleta hautsi egin zen. Hori oso bitxia izan zen, ez dudalako 
inoiz ikusi erortzen den bizikleta bat horrela hausten.  
 
Babyrelenek fruitu bat hartu eta eraman zuen zauritutako kume batentzat. Nik, umea ikusi 
nuen eta sendatzeko prest nengoela iruditu zitzaidan. Ni badakit animaliak sendatzen baina 
animalia horrek zauri handia zuen. Sendatzen saiatzean zerbait gertatu zen: nire 
mugikorraren iratzargailua zarata egiten hasi zen eta zoritxarrez esnatu nintzen eta 
iratzargailua itzali nuen. Horrela bukatu zen ametsa. Ez dakit ametsa benetan gertatuko den, 
baina oso bitxia zen.  
 
Ez dut hain bitxia izan den ametsik izan! 

IRAKATSIZ IKASTEN 
 

Aurten, Toki Alai eskolako maila desberdinak historia lantzen ari gara. Honetarako, 
denbora lerroak jarri ditugu gela guztietan eta ikasleak gelaz-gela joaten gara 
aurkezpenak egitera. 
 
Lehenengoak 5.mailako ikasleak izan gara. Guk, Erdi Aroa landu dugu eta ikasitako 
guztia erakutsi diegu beste mailetako ikasleei. Gainera, geletako denbora lerroetan 
Erdi Aroari buruzko argazkiak jarri ditugu. 
 
Antzerki bat ere egin genuen eta gogotsu entsaiatu eta gero abenduan txikiei 
emanaldi bat egin genien.  
 
6.mailako ikasleak ere, ibili dira irakasle lanetan. Hauek gure eskola inguruko 
landaredia aztertu dute eta jasotako hostoak lehortu ondoren hosto bildumak egin 
zituzten. 
 
Arbeseko eskolan ere basoa dutenez, egun batean hostoak erakustera jeitsi ziren 
eta goiza txikiekin primeran pasa zuten. 
 

 
 

 
            3.zikloko ikasleak 

EL PILAR DBH1 SAN VICENTE DE PAUL DBH1

TXISTEAK

Alain Perez (1.DBH)

- Hortzetako eskuilak: nik

munduko lanik txarrena daukat

- Komuneko paperak: Bai, noski…
Viera Yalovyak (1.DBH)

Leire Martin
(1.DBH)

Amaia Perez
(1.DBH)

TXINGUDI IKASTOLA DBH2 TXINGUDI IKASTOLA DBH2

AZKEN ISLADA

Tanta bat, tanta bi. Bizitzan zehar hainbeste aldiz lagun izan dudan euria, gaurkoan ere hemen 
zen.

Tanta hiru, tanta lau. Eta inolako abisurik gabe milaka euri-tanta erori ziren bat-batean.

Mila eta bat, mila eta bi. Arazoak bezala etorri ziren nire mundura. Jendea korrika hasi zen, 
lehenagoko eguzki traidorea ikusi izateagatik, aterkia etxean utzi baitzuten denek. Ni, ordea, 
zerura begira geratu nintzen, zerutik jausten zen tanta bakoitzaren bizi laburra aztertuz. 
Batzuek zortea zuten, eta lurrean sortutako putzuetan erortzen ziren. Beste batzuek, korrika 
zebilen jendearen buru eta aurpegian bukatzen zuten, edota etxe altuetako teilatuetan pilatzen 
ziren. Baina baziren batzuk halako zorterik ez zutenak, eta errepidean zebiltzan kotxe eta 
autobusek eramaten zituzten aurretik, ezer ez balira bezala.

Baina hori ez da beti horrela izan. Tanta bat bizitza bat da, eta bakoitzak zorte desberdin bat du, 
bukaera ezberdin bat. Hala zioen nire amonak, eta hala diot nik orain. Tanta bat, bizitza baten 
isla da.

Oinez hasi eta ingurura begiratu nuen. Zuhaitz bakarti baten gerizpetan eseri nintzen, banku 
batean. Kaskoetako musikaren bolumena igo eta gora begira geratu nintzen, tanta bakoitzaren 
zortea behatuz. Ordu bat igaro zen, edo bi, nork daki. Nire ametsetatik atera ninduen haize 
eta euri gogor hasiberriak. Eguzkia ere ezkutatzen hasia zen, eta zeruak odoletan egongo 
balitz bezalako itxura hartu zuen. Etxeratzeko ordua zela pentsatu nuen. Etxera bidea egiteko 
musikaren bolumena pixka bat jaisten ari nintzela, mugikorraren pantaila gainera tanta bat 
erori zen. Tanta ezberdin bat zen, izotza zirudien edo halako efektua eskaintzen zuen behintzat. 
Bai, tanta berezia zen. Denboratxo bat egon nintzen tanta bereizgarri hari begira, eta erabaki 
nuen jertseaz lehortzea mugikorreko pantaila.

Zutik jarri eta etxera bidean hasi nintzen ibiltzen. Etxeko portalera iritsi nintzenerako, giltzak 
eskuan nituen jadanik, atea ireki eta barrura sartu nintzen. Atea itxi zen momentuan, nire 
gorputzak bertako berotasuna eskertu zuen, eta giharrak apur bat lasaitu egin zitzaizkidan. 
Igogailua deitzeko botoia sakatu, eta hau itxaroten geratu nintzen. Ateak ireki ziren, eta hutsik 
zegoela bistan zen harren, kontrako sentsazioa ematen zuen oraingoan. Barrura sartzean, 
hirugarren solairura bidaliko ninduen botoia sakatu nuen, eta ispilura begira jarri nintzen. 
Neramatzan ileak txukuntzen ari nintzela, ateak ireki egin ziren eta oraindik ispilura begira 
nengoela atera nintzen makina itxi hartatik. Musikaren erritmoan biratu nintzen, eta bat-
batean, musika isildu egin zen nire buruan. Nire begiek ezin zuten beste ezer begiratu. Nire 
etxera sartzeko bidea oztopatzen zidan neskato hark zituen begi sakonen irudia grabatu 
zitzaidan garunean. Neskatoak bere ezpain zorrotzekink irribarre maltzur bat egin zuen 
lehenagoko espresio monotonoa aldatuz. Nire bihotzak taupadak emateari uzte erabaki zuen 
momentu batez, sustoaz hil behar nuela pentsatu nuen.

Neskatila horretaz konturatzerakoan, irribarrea lasaitu eta barre animatu txiki bat bota zuen. Ez 
nuen ulertzen barre haren esanahia. Eskua poltsikoan sartu eta kutxatxo bat atera zuen bertatik. 
Nik hartzeko keinua egin zuen, eta neskatoaz fidatzea erabaki nuen. Eskuan kutxatxoa nuela, 
umeari begira nenbilen, bere begiradan maltzurkeria puntu baten bila. Halakorik ez zegoela 
ziurtatu ondoren, kaxatxoa begiratu eta zabaltzeari jardun nion. Barruan harribitxi urdin-

berdexka bat zeukan soka lodi batera lotuta. Aurrera begiratu nuen berriro, baina neskatila ez 
zegon jada hor. Ingurura begiratu nuen bere bila, han, ordea, ez zegoen inor ere. Eskuartean 
nuen harribitxiari begira geratu nintzen berriro. Eskua luzatu, giltza sarraila sartu, eta etxeko 
atea ireki nuen eskuetakoari begira.

Pausu bat eman nuen aurrera, eta ondoren beste bat. Oin bat barruan jartzerako momentuan, 
bertako beroa sartu zitzaidan zainetaraino. Soinean neraman berokia kendu, oinetako altuak 
erantzi eta sofan bota nintzen. Ingurura begiratu azkar bat eman nuen dena bere lekuan 
zegoela ziurtatzeko, eta berriro ere eskuetan eusten nuen harriari begiratu nion. Bitxia zen, 
arraroa. Lehenago ikusi nuelakoan nengoen, baina ez zitzaidan burura etortzen non. Egongela 
erdian kokatutako mahai baxuaren gainean utzi nuen, eta sukalderuntz abiatu nintzen. 
Txokolate zati batek beti egiten baitu ondo memorian. Eta kasualitate hutsez hala izan zen 
honakoan. Txokolate zatiaren zaporea nire ahoan zehar hedatu zenean, gogoratu nintzen 
nire amonak halako lepoko bitxi bat zeramala beti, eta zoritxarrez hil zenean, oinordetzn utzi 
zidala. Egongelara bueltatu nintzen eta lehenagoko nestato berezi hark eman zidan lepokoari 
erreparatu nion. Azkenengoz ikusi nuenean ez bezala, oraingoan gorri indartsu batez egiten 
zuen distira. Nire logelaruntz hasi nintzen ibiltzen eta ohe ondoko gau-mahaian duela urte 
pare batzuetatik gordeta neukan balio pertsonaleko lepokoa hartu nuen. Bigarren honek ere 
gorri kolore batez egiten zuen dirdira. Egongelara itzuli eta sofan eseri nintzen bi harriak 
eskuetan nituela. Denbora luzez egon nintzen hauek aztertzen, lehenengo bat eta gero bestea, 
lehenengo bestea eta gero bat. Leihotik sartzen zen argia gutxituz joan zen orduak igaro ahala, 
eta iluntasuna izango litzateke nagusi nire etxean, harri miresgarri horiengatik izan ez balitz. 
Iluntasuna handitzen zen heinean, harri pare haren argitasuna ere gehiagotzen zela iruditzen 
zitzaidan, eta kalean izarrik ere ikusten ez zenean, nire bizilekuan argi gorria baino ez zen 
ikusten.

Itsututa geratu nintzen momentu batez, eta konturatu nintzen azkenean zein zen harri haren 
esanaia. Amonak esaten zuen tanta bat bizitza bat zela, eta harri horrek erakusten zigula zein 
den bakoitzak bilatzen duen tanta. Lehenagoko tanta hori zen ni bilatzen ari nintzen tanta, 
amamaren tanta berezia. Ulertu nuen ere neskato hori ez zela benetakoa, ilusio bat izan zela 
bakarrik, eta denak konponbide bat duela. Bi harriak gorde, eta sukaldera jo nuen. Txokolate 
beroa egin eta txikitako oroitzapenen pelikulaz gozatu nuen nire irudimenean. Baina, bat-
batean duda bat nagusitu zen oroitzapen goxoen artetik. Zergatik agertu zitzaidan neskatoa, 
eta zergatik jarraitzen nuen bigarren harria nirekin edukitzen? Gaur egun jarraitzen dut galdera 
horiekin eta uste dut ez direla inoiz argituko. Hala ere, alaitasun osoz jarraitu nuen egun 
hartatik aurrera bizitzen.

Azken finean, tanta bat bizitza bat da, eta nire bizitzako tanta oraindik ere zeruan hegaka 
zebilen, bere azken isladaren esperoan.

MADDI GORRITI OLIVA 
TXINGUDIKO LITERATURA LEHIAKETA 

2.MAILAKO IRABAZLEA

EL PILAR DBH3 HIRUBIDE DBH3

Irungo Hirubide institutuak, aurten, ikasgai berri eta dibertigarri batekin hasi du ikasturtea. 
Sukaldaritza musikatua. 
Oso talde jatorra bildu gara elkarrekin eta kozinatzeaz gain, modan dagoen euskal musika landu, 
entzun eta partekatzen dugu. 
Orain arte, apenas, erremintarik gabeko jakiak prestatu ditugu: sandwich-ak, gildak, batidoak, 
pizzak, ... 
Gustura ari gara lanean eta oso giro ona dago klasean. 
Labea erabiltzeko izugarrizko gogoekin gabiltza. 

TOKI ALAI DBH3

Euskara Irunen historian barrena

Irungo hiria, 62.920 biztanlerekin, Gipuzkoako bigarren hiririk jendetsuena da Donostia
hiriburuaren ondotik. Badakigu erromatarren garaian Oiasso deitutako portua zela gure
gaurko hiria, baita Akitanian aurkitutako aztarnei esker gure inguruan euskaraz egiten
zutela ere. Duela 2.000 urte, beraz, gu ibiltzen garen tokietatik bertako biztanleria
euskalduna eta erromatarrak ibiltzen ziren, nahiz eta garai hartako euskara eta latina ez
ziren nahastu, edo beste hizkuntza bilakatu, inguruko hainbat tokitan geroago
erromantzeekin gertatu zen bezala, maileguarekin lexikoa irabazi arren.

Adituek diotenez, euskara hizkuntza aurreindoeuroparra da eta honengatik ez du inolako
harremanik gainerako gaurko Europako hizkuntzekin. Gaur egun, inkesten datuek
diotenez, 750.000 euskaldun oso inguru bizi gara Euskal Herrian zein kanpoan, eta
gainera, Koldo Zuazo hizkuntzalariaren arabera, bost euskalki bizirik daude oraindik:
mendebaldekoa, erdialdekoa, nafarra, nafar-lapurtarra eta zuberotarra.

Erdialdekoaren eta nafar-lapurtarraren artean kokatuko litzateke Irungo jatorrizko euskara,
hau da, tarteko hizkera, izan ere, Nafarroarekin eta Lapurdirekin harreman estua izan du
historian zehar: harreman historiko, ekonomiko eta linguistikoa. Dena dela, jatorrizko
Bidasoaldeko hizkera hori desagertzen ari omen da gure hirian, erdialdekoaren eta
batuaren eraginez.

Irungo euskaldunak gaur egun: ehunekoa, kopurua eta erabilera.

Euskalduntze prozesuari esker, hau da, D ereduaren sorkuntzari, euskaltegien lanari eta
abarri esker, azkenengo 41 urteetan euskaldunen ehunekoa % 40 handitu da Euskal
Herrian. Irungoari dagokionez, 1970ean 7.000 euskaldun oso baldin baginen (hiritarren
%15), 2021eko Euskal Herriko Inkesta Soziolinguistikoren arabera 24.538 euskaldun bizi
gara hirian, hots, hiritarren % 39, Gipuzkoan % 53 delarik.

Irunen dagoen euskararen erabilerari dagokionez, asko egiteke dago oraindik 24.538
horiek entzun ditzagun denda, enpresa, kale eta ikastetxeetan. Izan ere, gauza bat da
euskaldun izatea, eta bestea euskal hiztun izatea.

Iraia Sardon Etxarte
DBH 3 - Euskara Batzordeko Ikaslea

MUXU GORRIA

	 -Buelta bat ematera noa! Oraintxe itzuliko naiz!- Oihukatu dio Junek amari eskua 
atariko heldulekuan jarrita.

	 -Ongi da, ez ahaztu aterkia hartzea, gaur zerua ez dago eta umorez!- jakinarazi dio 
etxeko beste puntatik.

Junek asko maite ditu gurasoak, zailtasunen bat topatu duenean beti egon dira hor bera 
laguntzeko prest.

	 -Bai lasai, segituan bueltatuko naiz! Gero arte!

Botak oinetan eta euritakoa eskutan zeharkatu du Junek etxeko atea. Juneren hankek espaloia 
zapaldu orduko bere kizkurrak heganarazi dituen haize bolada batek eman dio ongi etorria 
Donostiako kaleetara. Azaro erdialdea da eta Euskal Herriko udazkeneko giro frexkoak orbainez 
betetako Juneren masailak gorrituarazi ditu. Bere begien kolorearen antzera, amonarengandik 
bi urte atzerago heredatutako lepoko berdea lepoan inguratuta edukitzea eskertu leku momentu 
honetan. Duela asko galdu zuen jada bere usain goxoa baina hain dauka Junek sartuta aroma 
hori oroitzapenean lapokoa janzten duen bakoitzean etortzen zaiola burura usain bizia.

Txikitatik gustatu zaio Juneri kalean ibiltzea eta jendea ikustea. Nolabait, buelta bat ematera 
joateak bere buruko pertsamendu guztiak garbitzen eta freskatzen laguntzen dio, gertatzen 
dena gertatzen dela, munduak biraka jarraitzen duela gogoraraziz. Beti egiten du ibilbide bera, 
zerbait berezia nabaritzen dio, denbora batez gizartetik alde egiten eta bere pentsamenduetan 
murgiltzera eramaten du June udazkeneko tonu gorrixkaz inguratutako pasabide horrek.

Junek 14 urte bete berri dauzka eta oso neska maitatua da familia eta lagunen artean. Ingurukoak 
alaitzea eta egun zail bat pasatu duen jendea ongi sentiaraztea lortzen du beti bere arima 
positiboarekin. Alaitasuna gainezka duen neska da. Beti ezpainetan marraztutako irrifarreak 
eta algaren artean begien eta ezpainen ertzetan agertutako tolesdura eta elutxek irrifare bat 
ateratzen diote edonorri. Jendeari pentsaezina irudituko balitzaio ere, Junek ere badauzka bere 
buruhauste eta kezkak baina ixiltasunean eramaten ditu, izkutuan, inorekin partekatu gabe. 
Ispilura begiratzeak sekulako ahalegina eskatzen dio eta ez da bere buruaz ziur sentitzen. 

Uda osoa hondartzako planetara, bere lagunaren herrira edo udaleguetara ez joateko aitzakiak 
bilatzen pasatu du arropa kentzean jendearen iritziaren beldurrez. Kurtso hasieran, ikastetxeko 
lagun guztiak udaran zehar bizitako esperientzia dibertigarri eta farregarrienak birgogoratzean 
konturatu da June bere gaztearoko esperientzia politenenak izan zitezkeenak bere muturren 
aurretik joaten utzi dituela eta asko maite dituen  arren, konturatu gabe bere lagun taldeaz 
poliki-poliki geroz eta gehiago aldentzen ari dela. Juneri honek sekulako beldurra ematen dio 
eta ezin du buruari bueltak emateari gelditu.

Hain zegoen June bere pentsamenduetan murgilduta, ia konturatu gabe iritsi dela parkera. 
Betiko zurezko bankura heltzean, eskuekin haren gainean aurkitutako hostoak astindu eta 
exeri da June eserlekuan. Juneren begiek ikuspegiari erreparatzerakoan, ixiltasun paketsua da 
nagusi bere inguruan. Udaberriak aurrera egin ahala, geroz eta haur gehiagok pasatzen dituzte 
arratsaldeak bertan parkea haien algarez alaituz, berak txikitan egin ohi izaten zuen moduan 
baina arratsaldeko zazpiak dira eta parkea argitzen duten argi-iturri bakarrak kaleargiak 

dira. Izan ere, arratsalde honetan ilargia lotsatuta dago lainoen atzean izkutaturik, gordeta. 
Bapatean, susto batez June bere pentsamenduetatik esnatu duen ur tanta hotz bat erori zaio 
sudur puntan, ezpainen ertzetan bi elutx zulo agertuaraziz. Gero beste bat, ondoren beste bat, 
eta beste bat beranduago horrela, parkeko lurzoruaren kolorea pixkanaka ilunduarazi duen euri 
zaparrada bati hasiera emanez. Korrika zabaldu du Junek aterkia, ez baitu blai eginda bukatu 
nahi.

Amonataz oroitzen da June euria egiten ikusten uen bakoitzean. Gogoratzen da, txikitan, egun 
euritsu batean, amona ikusi zuela begirada galduarekin leihotik begira eta beraren antzera 
amona hain pertsona alaia izanda, zerbait gertatzen zitzaion galdetzera joan zenean, euriaren 
jendeak normalean ikusten ez duen beste ikuspuntu bat erakutsi zion.

	 -Amona! Ongi zaude? Oso isilik nabaritzen zaitut.- Galdetu zion Junek kezkatuta.

	 -Bai horixe, lasai! Euria nola egiten duen begiratzen ari naiz, lasaitu egiten nau. Fijatu al 
zara noizbat zein polita den? Mendiak, zelaiak, loreak, animaliak, ureztatzen ditu.

June pentsakor geratu zen, momentu hartan jendearentzat gertaera txar bat zena on bihurtu 
zuen amonak Junerentzat betiko. Eredu bezala hartu izan du Junek beti amona. Jendeak behin 
eta berriro esaten zion bere jokaeran eta irrifarrean amonaren aurpegia ikusten zutela islatuta 
baina Junek ez zituen desberdintasunak baina ez ikusten. Kolore biziak, mota guztietako 
estanpatuak eta azken tendentzietako arropak eramaten zituen amonak beti jantzita. Besteen 
iritzian pentsatu baino, benetan berari atsegindakoa janzten zuen eta amona eta ilobarentzat 
planik hoberena elkarrekin dendaz denda arropa erostera joatea zen. Munduko emakumerik 
ahaldunduenak eta ederrenak sentitzen ziren biak baina amonari zoriontsuen egiten ziona iloba 
bere buruaz hain ziur ikustea zen. Orain berriz, Junek ordaindu egingo luke arropa probatzera 
joan eta ispiluaren aurrean begiratu bahar ez izateko.

             June bankutik altxatu eta lurrean sortutako putzu batera hurbildu da. Bere burua ikusi 
du uretan islatuta baina oraingoan ez dio nazkarik eman, samurtasuna baizik. Alaitasuna 
deskribatzen dute ile kizkurren artean inguratutako zortzi urteko neskatxa baten aurpegian 
galduta geratu diren hamalau urteko geroz eta gazte tristetagoaren begi berdeek, haietatik 
putzura elkartu den malko bat jauzi eta bere bihotza urtuaraziz. Gazteak putzuaren beste aldean 
dagoen neskatxaren orbainez betetako masaila laztantzeko besoa luzatzerakoan, bere hatzen 
puntak euriak sortutako putzuaren ur hotzez busti direnean gertatu da dena. 

         Bere eskuak begiratzerakoan, azkazal bakoitza kolore batez margotuta dauka, ingurura 
begiratu eta parkean dago,  baina aldaketa txiki batekin, orain zazpi urte gutxiago dauzka. 
Aurrera begiratu eta algaren artean esku batez ahoa tapatuz eta besteaz June seinalatuz berataz 
parre egiten zebiltzan bi neskatxa ikusi ditu zazpi urteko Juneren begiak uholdaraziz. Korrika 
abiatu da June betiko bankura kontsolu bila eta han aurkitu du eserita amona  besoak zabalik eta 
gorriz margotutako ezpainetan irrifarre batekin. Haren besoetara gogor helduta exeri da June 
amonaren magalean.

	 -June, maitia. Zer gertatu da?- Galdetu dio amonak kezkatuta.

	 -Bi neska gaizto haiek nitaz farrez ari dira eta oso triste nago.

	 -Baina nola esan dezake zu bezalako neska indartsu eta eder batek hori? Begi polit hoiek 
ezin dira besteek esaten dutenaz eta gorritu!- Esan dio amonak Juneri ile zati bat belarri atzean 
jarri bitartean.- Askotan, pertsonek ziurtasun eza sentitzen dugu eta sentsazio hori izkutatzeko, 
besteei berdina sentituarazten saiatzen gara, arazoa estaltzen. Horregatik, orain eta handitzen 
zarenean beti egongo dira zuk benetan daukazun balioa baino gutxiago zarela sentituaraziko 
dizuten pertsonak baina zuk ez duzu inoiz zure balioa zalantzan jarri behar. Askotan itsutu 
egiten gara besteen iritzian edo gu ikusteko daukaten eran baina errealitatean, zuk egiten 
duzuna ez zaio beste inorri axola, denak lanpetuegiak gaude gure itsura zaintzen besteena 
zehatz miatzen jartzeko. Horregatik, ez inoiz zure bizitza besteengatik aldatu eta egin benetan 
zuk gogoko duzuna edo zure ustez ongi dagoena zure erabakia zalantzan jarri gabe. Izan ere, egi 
hutsa da, inoz ez duela beste inork berea zuregatik aldatuko. Zu zeu izan eta gogoratu esaten 
dutena esaten dutela edo egiten duzuna egiten duzula, zuretzat ongi badago, ongi egongo dela. 

Juneren malkoak gelditzeaz gain, irrifarre erdi bat eta betirako gogoratuko duen Juneri bizitza 
aldatuko dion irakaskuntza bat oparitu berri dio amonak bilobari. Amonaren besoek June 
inguratu dutenean etxean sentitu da berriz ere denbora askoan. Amonaren ezpainek bilobaren 
kopeta ukitzean emandako muxuak Juneren zauri guztiak itxi dity eta gehiago eutsi ezinik, 
Juneren begi dizdiratsuek malko bat ixuri dute ilobaz inoiz baino harroago sentitzen den 
amonaren sorbalda bustiz.

         Oraindik amonaren beroa sentituz betikara bat izan da June berriz ere orainaldira 
bueltaarazi duena. Bakarrik dago berriz ere plater lau bat da putzu baten aurrean. 
Zipriztinduarazten duten euri tantak desagertu dira jada eta bertan islatuta dagoen bere burua, 
kopetan pintatutako baina bihotzean betiko gordeko duen muxu gorri batekin. Bere barrualdetik 
algara bat askatuz, parkeko isiltasuna puskatu du, aspaldiko partez bere buruaz lotsatu gabe.

